
ՈՐՈՇՈՒՄ

___  __________ 2016 թվականի  N ___ Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ 

Համաձայն «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 2-րդ մասի «բ» կետի, «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասի, «Սոցիալական աջակցության մասին» Հայաստանի Հանրապետության օրենքի 13-րդ հոդվածի, Հայաստանի Հանրապետության կառավարության 2015 թվականի սեպտեմբերի 25-ի N 1112-Ն որոշման թիվ 1 հավելվածի, Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2002 թվականի հոկտեմբերի 31-ի «Երևանի «Մանկան տուն» պետական ոչ առևտրային կազմակերպություն ստեղծելու մասին» N 1730-Ն որոշման 3-րդ կետի «ա» ենթակետը շարադրել հետևյալ խմբագրությամբ. 

«ա) «Երևանի «Մանկան տուն» պետական ոչ առևտրային կազմակերպության (այսուհետ նաև՝ կազմակերպություն) հիմնական նպատակն առանց ծնողական խնամքի մնացած մինչև վեց տարեկան երեխաների (բացառությամբ ծանր սահմանափակ կարողություններ ունեցող՝ կենտրոնական նյարդային համակարգի օրգանական ու ֆունկցիոնալ ախտահարումներով, բնածին և ձեռքբերովի ֆիզիկական և մտավոր խնդիրներ ունեցող երեխաների), շուրջօրյա լրիվ խնամքի, երկարաժամկետ կամ որոշակի ժամկետով կացարանով ապահովումն է։ «Երևանի «Մանկան տուն» պետական ոչ առևտրային կազմակերպության գործունեության առարկան կազմակերպությունում խնամվող երեխաների իրավունքների և օրինական շահերի պաշտպանության, սննդով, հագուստով, սպիտակեղենով, կոշկեղենով, անկողնային և անձնական հիգիենայի պարագաներով ապահովումն է, նրանց սոցիալ-հոգեբանական օգնության, առաջնային բժշկական օգնության և սպասարկման տրամադրման, պրոթեզաօրթոպեդիկ և վերականգնողական պարագաներով ապահովման, բժշկասոցիալական փորձաքննության, հիվանդանոցային բժշկական օգնություն և սպասարկում իրականացնող կազմակերպություն ուղեգրման, ուսումնադաստիարակչական ծառայությունների, ազատ ժամանցի և սոցիալական ներառմանն ուղղված՝ Հայաստանի Հանրապետության օրենսդրությամբ սահմանված այլ միջոցառումների կազմակերպումն է.»:

2. Հայաստանի Հանրապետության կառավարության 2002 թվականի նոյեմբերի 28-ի «Գավառի մանկատուն» պետական ոչ առևտրային կազմակերպություն ստեղծելու մասին» N 1896-Ն որոշման 3-րդ կետի «ա» ենթակետը շարադրել հետևյալ խմբագրությամբ.

«ա) «Գավառի մանկատուն» պետական ոչ առևտրային կազմակերպության հիմնական նպատակն առանց ծնողական խնամքի մնացած երեխաների (բացառությամբ ծանր սահմանափակ կարողություններ ունեցող՝ կենտրոնական նյարդային համակարգի օրգանական ու ֆունկցիոնալ ախտահարումներով, բնածին և ձեռքբերովի ֆիզիկական և մտավոր խնդիրներ ունեցող երեխաների), շուրջօրյա լրիվ խնամքի, երկարաժամկետ կամ որոշակի ժամկետով կացարանով ապահովումն է։ «Գավառի մանկատուն» պետական ոչ առևտրային կազմակերպության գործունեության առարկան կազմակերպությունում խնամվող երեխաների իրավունքների և օրինական շահերի պաշտպանության, սննդով, հագուստով, սպիտակեղենով, կոշկեղենով, անկողնային և անձնական հիգիենայի պարագաներով ապահովումն է, նրանց սոցիալ-հոգեբանական օգնության, առաջնային բժշկական օգնության և սպասարկման, իրավական խորհրդատվության տրամադրման, պրոթեզաօրթոպեդիկ և վերականգնողական պարագաներով ապահովման, բժշկասոցիալական փորձաքննության, հիվանդանոցային բժշկական օգնություն և սպասարկում իրականացնող կազմակերպություն ուղեգրման, աշխատանքային թերապիայի (16 տարեկանից բարձր երեխաների համար), ուսումնադաստիարակչական ծառայությունների, ազատ ժամանցի և սոցիալական ներառմանն ուղղված՝ Հայաստանի Հանրապետության օրենսդրությամբ սահմանված այլ միջոցառումների կազմակերպումն է.»:
3. Հայաստանի Հանրապետության կառավարության 2002 թվականի նոյեմբերի 28-ի «Վանաձորի մանկատուն» պետական ոչ առևտրային կազմակերպություն ստեղծելու մասին» N 1906-Ն որոշման 3-րդ կետի «ա» ենթակետը շարադրել հետևյալ խմբագրությամբ.

«ա) «Վանաձորի մանկատուն» պետական ոչ առևտրային կազմակերպության հիմնական նպատակն առանց ծնողական խնամքի մնացած երեխաների (բացառությամբ ծանր սահմանափակ կարողություններ ունեցող՝ կենտրոնական նյարդային համակարգի օրգանական ու ֆունկցիոնալ ախտահարումներով, բնածին և ձեռքբերովի ֆիզիկական և մտավոր խնդիրներ ունեցող երեխաների), շուրջօրյա լրիվ խնամքի, երկարաժամկետ կամ որոշակի ժամկետով կացարանով ապահովումն է։ «Վանաձորի մանկատուն» պետական ոչ առևտրային կազմակերպության գործունեության առարկան կազմակերպությունում խնամվող երեխաների իրավունքների և օրինական շահերի պաշտպանության, սննդով, հագուստով, սպիտակեղենով, կոշկեղենով, անկողնային և անձնական հիգիենայի պարագաներով ապահովումն է, նրանց սոցիալ-հոգեբանական օգնության, առաջնային բժշկական օգնության և սպասարկման, իրավական խորհրդատվության տրամադրման, պրոթեզաօրթոպեդիկ և վերականգնողական պարագաներով ապահովման, բժշկասոցիալական փորձաքննության, հիվանդանոցային բժշկական օգնություն և սպասարկում իրականացնող կազմակերպություն ուղեգրման, աշխատանքային թերապիայի (16 տարեկանից բարձր երեխաների համար), ուսումնադաստիարակչական ծառայությունների, ազատ ժամանցի և սոցիալական ներառմանն ուղղված՝ Հայաստանի Հանրապետության օրենսդրությամբ սահմանված այլ միջոցառումների կազմակերպումն է.»:
         4. Հայաստանի Հանրապետության կառավարության 2002 թվականի հոկտեմբերի 31-ի «Գյումրու «Երեխաների տուն» պետական ոչ առևտրային կազմակերպություն ստեղծելու մասին» N 1703-Ն որոշման 4-րդ կետի «ա» ենթակետը շարադրել հետևյալ խմբագրությամբ.

 «ա) «Գյումրու «Երեխաների տուն» պետական ոչ առևտրային կազմակերպության (այսուհետ նաև՝ կազմակերպություն) հիմնական նպատակն առանց ծնողական խնամքի մնացած ծանր սահմանափակ կարողություններ ունեցող՝ կենտրոնական նյարդային համակարգի օրգանական ու ֆունկցիոնալ ախտահարումներով, բնածին և ձեռքբերովի ֆիզիկական և մտավոր խնդիրներ ունեցող մինչև ութ տարեկան երեխաների շուրջօրյա լրիվ խնամքի, երկարաժամկետ կամ որոշակի ժամկետով կացարանով ապահովումն է։ «Գյումրու «Երեխաների տուն» պետական ոչ առևտրային կազմակերպության գործունեության առարկան կազմակերպությունում խնամվող երեխաների իրավունքների և օրինական շահերի պաշտպանության, սննդով, հագուստով, սպիտակեղենով, կոշկեղենով, անկողնային և անձնական հիգիենայի պարագաներով ապահովումն է, նրանց սոցիալ-հոգեբանական օգնության, առաջնային բժշկական օգնության և սպասարկման տրամադրման, պրոթեզաօրթոպեդիկ և վերականգնողական պարագաներով ապահովման, բժշկասոցիալական փորձաքննության, հիվանդանոցային բժշկական օգնություն և սպասարկում իրականացնող կազմակերպություն ուղեգրման, ուսումնադաստիարակչական ծառայությունների, ազատ ժամանցի և սոցիալական ներառմանն ուղղված՝ Հայաստանի Հանրապետության օրենսդրությամբ սահմանված այլ միջոցառումների կազմակերպումն է.»:
5. Հայաստանի Հանրապետության կառավարության 2002 թվականի նոյեմբերի 28-ի «Խարբերդի մասնագիտացված մանկատուն» պետական ոչ առևտրային կազմակերպություն ստեղծելու մասին» N 1907-Ն որոշման 3-րդ կետի «ա» ենթակետը շարադրել հետևյալ խմբագրությամբ.

«ա) «Խարբերդի մասնագիտացված մանկատուն» պետական ոչ առևտրային կազմակերպության հիմնական նպատակն առանց ծնողական խնամքի մնացած ծանր  սահմանափակ կարողություններ ունեցող՝ կենտրոնական նյարդային համակարգի օրգանական ու ֆունկցիոնալ ախտահարումներով, բնածին և ձեռքբերովի ֆիզիկական և մտավոր խնդիրներ ունեցող 6-18 տարեկան երեխաների և մինչև 18 տարեկանը մանկատուն ընդունված և մանկատանը 18 տարին լրացած` նույն ախտաբանական վիճակում գտնվող և նույն ծավալի ծառայությունների կարիք ունեցող հաշմանդամություն ունեցող անձանց  շուրջօրյա լրիվ խնամքի, երկարաժամկետ կամ որոշակի ժամկետով կացարանով ապահովումն է։ «Խարբերդի մասնագիտացված մանկատուն» պետական ոչ առևտրային կազմակերպության գործունեության առարկան կազմակերպությունում խնամվող երեխաների իրավունքների և օրինական շահերի պաշտպանության, սննդով, հագուստով, սպիտակեղենով, կոշկեղենով, անկողնային և անձնական հիգիենայի պարագաներով ապահովումն է, նրանց սոցիալ-հոգեբանական օգնության, առաջնային բժշկական օգնության և սպասարկման, իրավական խորհրդատվության տրամադրման, պրոթեզաօրթոպեդիկ և վերականգնողական պարագաներով ապահովման, բժշկասոցիալական փորձաքննության, հիվանդանոցային բժշկական օգնություն և սպասարկում իրականացնող կազմակերպություն ուղեգրման, աշխատանքային թերապիայի (16 տարեկանից բարձր երեխաների համար), ուսումնադաստիարակչական ծառայությունների, ազատ ժամանցի և սոցիալական ներառմանն ուղղված՝ Հայաստանի Հանրապետության օրենսդրությամբ սահմանված այլ միջոցառումների կազմակերպումն է. »:
6. Հայաստանի Հանրապետության կառավարության 2003 թվականի հունվարի 23-ի «Հայաuտանի Հանրապետության աշխատանքի և uոցիալական հարցերի նախարարության «Մարի Իզմիրլյանի անվան մանկատուն» պետական ոչ առևտրային կազմակերպություն ստեղծելու մասին» N 210-Ն որոշման 3-րդ կետի «ա» ենթակետը շարադրել հետևյալ խմբագրությամբ.

«ա) Հայաստանի Հանրապետության աշխատանքի և սոցիալական հարցերի նախարարության «Մարի Իզմիրլյանի անվան մանկատուն» պետական ոչ առևտրային կազմակերպության հիմնական նպատակն առանց ծնողական խնամքի մնացած ծանր  սահմանափակ կարողություններ ունեցող՝ կենտրոնական նյարդային համակարգի օրգանական ու ֆունկցիոնալ ախտահարումներով, բնածին և ձեռքբերովի ֆիզիկական և մտավոր խնդիրներ ունեցող երեխաների շուրջօրյա լրիվ խնամքի, երկարաժամկետ կամ որոշակի ժամկետով կացարանով ապահովումն է։ Հայաստանի Հանրապետության աշխատանքի և սոցիալական հարցերի նախարարության «Մարի Իզմիրլյանի անվան մանկատուն» պետական ոչ առևտրային կազմակերպության գործունեության առարկան կազմակերպությունում խնամվող երեխաների իրավունքների և օրինական շահերի պաշտպանության, սննդով, հագուստով, սպիտակեղենով, կոշկեղենով, անկողնային և անձնական հիգիենայի պարագաներով ապահովումն է, նրանց սոցիալ-հոգեբանական օգնության, առաջնային բժշկական օգնության և սպասարկման, իրավական խորհրդատվության տրամադրման, պրոթեզաօրթոպեդիկ և վերականգնողական պարագաներով ապահովման, բժշկասոցիալական փորձաքննության, հիվանդանոցային բժշկական օգնություն և սպասարկում իրականացնող կազմակերպություն ուղեգրման, աշխատանքային թերապիայի (16 տարեկանից բարձր երեխաների համար), ուսումնադաստիարակչական ծառայությունների, ազատ ժամանցի և սոցիալական ներառմանն ուղղված՝ Հայաստանի Հանրապետության օրենսդրությամբ սահմանված այլ միջոցառումների կազմակերպումն է.»:

7. Հայաստանի Հանրապետության կառավարության 2005 թվականի դեկտեմբերի 9-ի «Պետական ոչ առևտրային կազմակերպություն ստեղծելու մասին» N 2158-Ն որոշման 2-րդ կետի`

1) «ա» ենթակետում «երեխաների խնամքի ցերեկային հաստատություն է» բառերը փոխարինել «սոցիալական հոգածության ցերեկային կենտրոն է» բառերով.

2) «բ» ենթակետը շարադրել հետևյալ խմբագրությամբ. 

«բ) «Գյումրի քաղաքի երեխաների սոցիալական հոգածության կենտրոն» պետական ոչ առևտրային կազմակերպության գործունեության հիմնական նպատակը կազմակերպությունում ցերեկային ժամերին՝ կազմակերպության կանոնադրությամբ կամ ներքին իրավական այլ ակտերով սահմանված ժամանակահատվածում, կյանքի դժվարին իրավիճակում հայտնված կամ հաշմանդամություն ունեցող 6-18 տարեկան երեխաներին խնամքի տրամադրումն է, այդ երեխաների՝ ընտանիքում ապրելու իրավունքի իրականացմանն աջակցությունը: «Գյումրի քաղաքի երեխաների սոցիալական հոգածության կենտրոն» պետական ոչ առևտրային կազմակերպության  գործունեության առարկան կազմակերպությունում խնամք ստացող երեխաներին և նրանց ընտանիքի անդամներին սոցիալ-հոգեբանական օգնության տրամադրումն է, կազմակերպությունում խնամք ստացող երեխաներին իրավական խորհրդատվության, ուսումնադաստիարակչական ծառայությունների, մասնագիտական կողմնորոշման, արվեստի միջոցով թերապիայի, օկուպացիոն թերապիայի (շտկիչ վարժանքներով թերապիա) տրամադրումն է, աշխատանքային թերապիայի (16 տարեկանից բարձր երեխաների համար), առաջնային բժշկական օգնության և սպասարկման տրամադրման, ժամանցի, ինչպես նաև սոցիալական ներառմանն ուղղված՝ Հայաստանի Հանրապետության օրենսդրությամբ սահմանված այլ միջոցառումների կազմակերպումը.»:

8. Հայաստանի Հանրապետության կառավարության 2007 թվականի հուլիսի 26-ի «Մի շարք պետական հատուկ հանրակրթական հաստատություններ երեխաների խնամքի և պաշտպանության գիշերօթիկ հաստատություններ վերանվանելու, գործունեության բնագավառը սահմանելու, Հայաստանի Հանրապետության աշխատանքի և սոցիալական հարցերի նախարարության ենթակայությանը հանձնելու, «Երեխաների խնամքի և պաշտպանության գիշերօթիկ հաստատություն» պետական ոչ առևտրային կազմակերպության օրինակելի կանոնադրությունը հաստատելու և Հայաստանի Հանրապետության կառավարության 2002 թվականի դեկտեմբերի 26-ի N 2179-Ն որոշման մեջ փոփոխություններ կատարելու մասին» N 890-Ն որոշման՝

1) 2-րդ կետի 1-ին ենթակետը շարադրել հետևյալ խմբագրությամբ.
«1) սույն որոշման N 2 հավելվածով նախատեսված «Երեխաների խնամքի և պաշտպանության գիշերօթիկ հաստատություն» պետական ոչ առևտրային կազմակերպությունների (այսուհետ` պետական կազմակերպություն) հիմնական նպատակն ընտանիքների անապահովության գնահատման համակարգում հաշվառված՝ սոցիալապես անապահով ընտանիքների երեխաների շուրջօրյա լրիվ խնամքի և երկարաժամկետ կամ որոշակի ժամկետով կացարանով ապահովումն է: Պետական կազմակերպության գործունեության առարկան կազմակերպությունում խնամվող երեխաների իրավունքների և օրինական շահերի պաշտպանության, սննդով, հագուստով, սպիտակեղենով, կոշկեղենով, անկողնային և անձնական հիգիենայի պարագաներով ապահովումն է, նրանց սոցիալ-հոգեբանական օգնության, առաջնային բժշկական օգնության և սպասարկման, իրավական խորհրդատվության տրամադրման, պրոթեզաօրթոպեդիկ և վերականգնողական պարագաներով ապահովման, բժշկասոցիալական փորձաքննության, հիվանդանոցային բժշկական օգնություն և սպասարկում իրականացնող կազմակերպություն ուղեգրման, աշխատանքային թերապիայի (16 տարեկանից բարձր երեխաների համար), ուսումնադաստիարակչական ծառայությունների, ազատ ժամանցի և սոցիալական ներառմանն ուղղված՝ Հայաստանի Հանրապետության օրենսդրությամբ սահմանված այլ միջոցառումների կազմակերպումն է.»,
2) N3 հավելվածի 14-րդ կետը շարադրել հետևյալ խմբագրությամբ. 

«14. Պետական կազմակերպության հիմնական նպատակն ընտանիքների անապահովության գնահատման համակարգում հաշվառված՝ սոցիալապես անապահով  ընտանիքների երեխաների շուրջօրյա լրիվ խնամքի և երկարաժամկետ կամ որոշակի ժամկետով կացարանով ապահովումն է։ Պետական կազմակերպության գործունեության առարկան կազմակերպությունում խնամվող երեխաների իրավունքների և օրինական շահերի պաշտպանության, սննդով, հագուստով, սպիտակեղենով, կոշկեղենով, անկողնային և անձնական հիգիենայի պարագաներով ապահովումն է, նրանց սոցիալ-հոգեբանական օգնության, առաջնային բժշկական օգնության և սպասարկման, իրավական խորհրդատվության տրամադրման, պրոթեզաօրթոպեդիկ և վերականգնողական պարագաներով ապահովման, բժշկասոցիալական փորձաքննության, հիվանդանոցային բժշկական օգնություն և սպասարկում իրականացնող կազմակերպություն ուղեգրման, աշխատանքային թերապիայի (16 տարեկանից բարձր երեխաների համար), ուսումնադաստիարակչական ծառայությունների, ազատ ժամանցի և սոցիալական ներառմանն ուղղված՝ Հայաստանի Հանրապետության օրենսդրությամբ սահմանված այլ միջոցառումների կազմակերպումն է:»:

9. Հայաստանի Հանրապետության աշխատանքի և սոցիալական հարցերի նախարարին՝ սույն որոշումն ուժի մեջ մտնելուց հետո երկամսյա ժամկետում հաստատել  սույն որոշման 1-8-րդ կետերում նշված կազմակերպությունների կանոնադրությունները և սահմանված կարգով ապահովել դրանց՝ իրավաբանական անձանց պետական գրանցում իրականացնող մարմին ներկայացնելը:

10. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը։
ՀՀ աշխատանքի և սոցիալական հարցերի նախարար Արտեմ Ասատրյան
ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.
	 Իրավական ակտի ընդունման անհրաժեշտությունը

	
	«Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ նաև՝ Նախագիծ) մշակումը պայմանավորված է Հայաստանի Հանրապետության աշխատանքի և սոցիալական հարցերի նախարարության համակարգի երեխաների խնամք և պաշտպանություն իրականացնող հաստատությունների գործունեության առարկան և նպատակները «Սոցիալական աջակցության մասին» Հայաստանի Հանրապետության օրենքի 13-րդ հոդվածի, ինչպես նաև Հայաստանի Հանրապետության կառավարության 25.09.2015թ. N 1112-Ն որոշմամբ հաստատված թիվ 1 հավելվածի պահանջներին համապատասխանեցնելու անհրաժեշտությամբ: 

	2.
	 Ընթացիկ իրավիճակը և խնդիրները

	
	ՀՀ աշխատանքի և սոցիալական հարցերի նախարարության համակարգում գործում են երեխաների խնամքի գիշերօթիկ յոթ հաստատություն, երեխաների սոցիալական հոգածության ցերեկային երեք կենտրոն և երեխաների աջակցության մեկ կենտրոն, որն իրականացնում է երեխաների ժամանակավոր շուրջօրյա խնամք, ինչպես նաև երեխաների շուրջօրյա խնամք իրականացնող բնակչության սոցիալական պաշտպանության 6 հաստատություն` ընդհանուր տիպի երեք և հատուկ (մասնագիտացված) երեք: 

Հատուկ /մասնագիտացված/ երեք հաստատություն նախատեսված է ծանր սահմանափակ կարողություններ ունեցող` կենտրոնական նյարդային համակարգի օրգանական և ֆունկցիոնալ ախտահարումներով, բնածին և ձեռքբերովի ֆիզիկական և մտավոր խնդիրներ ունեցող երեխաների շուրջօրյա խնամքի համար: Հաստատություններից «Գյումրու  «Երեխաների տուն» ՊՈԱԿ-ը, որը նախատեսված է մինչև վեց տարեկան երեխաների շուրջօրյա խնամքի  համար, իրականացնում է  125 երեխայի շուրջօրյա խնամք, սակայն խնամվող երեխաներից 45-ի  վեց տարին լրացել և շարունակում է խնամվել մանկատանը` պայմանավորված այլ հաստատություն տեղափոխելու անհնարինությամբ: Մանկատան շենքային պայմանները թույլ են տալիս խնամել մինչև 130 երեխայի. անհրաժեշտություն է առաջացել կանոնադրական փոփոխություն կատարել և երեխաների տարիքային շեմը բարձրացնել մինչև ութ տարեկան:

«Խարբերդի մասնագիտացված մանկատուն» ՊՈԱԿ-ը նախատեսված է 220 երեխայի շուրջօրյա խնամքի համար, սակայն տարիներ շարունակ, տեղափոխության տարբերակ չունենալու պատճառով, մանկատանը շարունակում են խնամվել մեծ թվով 18 տարին լրացած անձինք: Ներկայում չափահասների թիվը կազմում է 128:

Նպատակահարմար է հաստատությունը նախատեսել նաև 18-ից բարձր տարիքի հաշմանդամների համար:

Նշված կազմակերպությունների նպատակները և գործունեության առարկաները  սահմանված են ՀՀ կառավարության մի շարք որոշումներում, որոնք ընդունվել են դեռևս «Սոցիալական աջակցության մասին» Հայաստանի Հանրապետության օրենքի (ուժի մեջ է մտել 01.01.2015թ.) և Հայաստանի Հանրապետության կառավարության 25.09.2015թ. N 1112-Ն որոշման (ուժի մեջ է մտել 17.10.2015թ) ընդունումից առաջ: Ուստի, վերոնշյալ որոշումներով սահմանված՝ երեխաներին խնամք տրամադրող կազմակերպությունների հիմնական նպատակները և գործունեության առարկաներն  արդեն իսկ բովանդակային առումով չեն համապատասխանում սոցիալական ոլորտում և երեխաների իրավունքների պաշտպանության բնագավառում վարվող պետական քաղաքականության բարեփոխումների արդյունքում ներդրված իրավական կառուցակարգերին, ինչը իրավակիրառ պրակտիկայում,  այդ կազմակերպությունների կողմից իրականացվող գործունեության ընթացքում ստեղծում է որոշակի խոչընդոտներ:   

	3.
	Առաջարկվող կարգավորման բնույթը

	
	Նախագծով նախատեսվում է համապատասխան փոփոխություններ կատարել Հայաստանի Հանրապետության կառավարության մի շարք որոշումներում՝ երեխաներին խնամք տրամադրող կազմակերպությունների հիմնական նպատակները և գործունեության առարկաները «Սոցիալական աջակցության մասին» Հայաստանի Հանրապետության օրենքի 13-րդ հոդվածով, ինչպես նաև Հայաստանի Հանրապետության կառավարության 25.09.2015թ. N 1112-Ն որոշմամբ հաստատված թիվ 1 հավելվածով սահմանված պահանջներին համապատասխանեցնելու նպատակով: Բացի այդ, հաշվի առնելով «Իրավական ակտերի մասին» Հայաստանի Հանրապետության օրենքի 42-րդ հոդվածի 1-ին մասով սահմանված պահանջը, ըստ որի իրավական ակտում պետք է կիրառվեն նորմատիվ իրավական ակտերով սահմանված կամ հանրածանոթ հասկացություններ կամ տերմիններ, նախատեսվում է ՀՀ կառավարության 09.12.2005թ. N2158-Ն որոշման մեջ օգտագործվող՝ «երեխաների խնամքի ցերեկային հաստատություն» արտահայտությունը փոխարինել «սոցիալական հոգածության ցերեկային կենտրոն» բառերով:

	4.
	Նախագծի մշակման գործընթացում  ներգրավված  ինստիտուտները և անձինք

	
	Նախագիծը մշակվել է Հայաստանի Հանրապետության աշխատանքի և սոցիալական հարցերի նախարարության կողմից: Նախագծի մշակման աշխատանքներին ներգրավված են եղել նաև «Աշխատանքի և սոցիալական հետազոտությունների ազգային ինստիտուտ» ՊՈԱԿ-ի փորձագետները:

	5.
	 Ակնկալվող արդյունքը 

	
	Նախագծի ընդունմամբ, Հայաստանի Հանրապետության աշխատանքի և սոցիալական հարցերի նախարարության համակարգի երեխաների խնամք և պաշտպանություն իրականացնող հաստատությունների հիմնական նպատակները և գործունեության առարկան կհամապատասխանեցվի «Սոցիալական աջակցության մասին» Հայաստանի Հանրապետության օրենքի և Հայաստանի Հանրապետության կառավարության 25.09.2015թ. N 1112-Ն որոշմամբ հաստատված թիվ 1 հավելվածով սահմանված պահանջներին: Ըստ այդմ, կհստակեցվի այդ հաստատությունների կողմից իրականացվող հիմնական գործունեության նկարագիրը, ինչն իր հերթին անհրաժեշտ և կարևոր նախապայման է հանդիսանում երեխաներին տրամադրվող խնամքի որակի, տրամադրվող սոցիալական ծառայությունների արդյունավետության բարձրացման, հասարակություն նրանց սոցիալական ներառումը իրականացնելու համար:   


Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

«Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ  ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ փոփոխություններ կկատարվեն Հայաստանի Հանրապետության կառավարություն 2005 թվականի մարտի  24-ի «Հայաստանի  Հանրապետությունում երեխաների խնամք և պաշտպանություն իրականացնող հաստատությունների տիպերի ցանկը, դրանցում երեխաների տեղավորման չափանիշները հաստատելու և Հայաստանի Հանրապետության կառավարության 2002 թվականի դեկտեմբերի 26-ի 2179-Ն որոշման մեջ լրացում և փոփոխություններ կատարելու մասին» N 381-Ն որոշման մեջ:
	1.
	Միջազգային պայմանագրերով ստանձնած պարտավորությունների հետ համապատասխանությունը

	
	Որոշման նախագծի կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել:

	2.
	Հասարակությանը նախագծի վերաբերյալ իրազեկումը

	
	«Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշման նախագիծը տեղադրվել է ՀՀ աշխատանքի և սոցիալական հարցերի նախարարության www.mlsa.am ինտերնետային կայքում` 2016 թվականին:


ԱՄՓՈՓԱԹԵՐԹ

«Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ  շահագրգիռ մարմիններից ստացված դիտողությունների և առաջարկությունների
	Առարկության, առաջարկության հեղինակը (առարկության, առաջարկության ամսաթիվը)
	Առարկության, առաջարկության բովանդակությունը
	Եզրակացություն

	Հայաստանի Հանրապետության առողջապահության նախարարի
27.04.2016թ.

ԱՄ/11.1/4451-16 գրություն

	 1. Նախագծի բոլոր կետերում սահմանվում է, որ համապատասխան պետական ոչ առևտրային կազմակերպությունների գործունեության առարկան է հանդիսանում նաև առաջնային բժշկական օգնության և սպասարկման կազմակերպումը: Սակայն նշված ձևակերպումից պարզ չէ առաջնային բժշկական օգնության և սպասարկման տրամադրման կազմակերպումը իր մեջ ի՞նչ միջոցառումներ է ներառում. եթե խոսքը նշված հաստատություններում առաջնային բժշկական օգնության և սպասարկման տրամադրման մասին է, ապա նշված գործունեությունը, որպես բժշկական օգնության և սպասարկման տեսակ, կարող է իրականացվել լիցենզիայի առկայության դեպքում՝ հիմք ընդունելով Լիցենզավորման մասին ՀՀ օրենքի 43-րդ հոդվածի 2-րդ մասի աղյուսակի 3-րդ կետը: Ուստի առաջարկում եմ Նախագծում հստակ սահմանել, թե առաջնային բժշկական օգնության և սպասարկման տրամադրման կազմակերպումն իր մեջ ինչ գործողություններ է ներառում:
    Միաժամանակ, նշված կազմակերպություններում խնամք ստացող անձինք, այն է՝ 0-6 տարեկան երեխաները, առանց ծնողական խնամքի մնացած մինչև 18 տարեկան երեխաները, առանց ծնողական խնամքի մնացած ծանր սահմանափակ կարողություններ ունեցող՝ կենտրոնական նյարդային համակարգի օրգանական և ֆունկցիոնալ ախտահարումներով,  բնածին և ձեռքբերովի ֆիզիկական և մտավոր արատներ ունեցող երեխաները, կյանքի դժվարին իրավիճակում հայտնված կամ հաշմանդամություն ունեցող 6-18 տարեկան երեխաները և ընտանիքների անապահովության գնահատման համակարգում հաշվառված աղքատ (սոցիալապես անապահով) ընտանիքի երեխաները  Հայաստանի Հանրապետության կառավարության 2004 թվականի մարտի 4-ի 318-Ն որոշմամբ ունեն պետության կողմից երաշխավորված անվճար և արտոնյալ պայմաններով բժշկական օգնություն և սպասարկում ստանալու իրավունք, իսկ նրանց առողջության առաջնային պահպանումն իրականացվում է Հայաստանի Հանրապետության կառավարության 2006 թվականի մարտի 30-ի N 420-Ն որոշմամբ սահմանված կարգով առողջության առաջնային պահպանման հաստատության կողմից: Հետևաբար Նախագծի համապատասխան կետերի բովանդակությունից բխում է, որ պետությունը նշված անձանց անվճար բժշկական օգնություն և սպասարկում տրամադրելու համար միջոցներ է հատկացնում և՛ առողջության առաջնային պահպանման հաստատություններին, և՛ նշված կազմակերպություններին, ուստի տարընթերցումներից խուսափելու համար առաջարկում եմ սահմանել, որ նշված կազմակերպությունները ապահովում են այնտեղ բնակվող երեխաների առաջնային բժշկական օգնության և սպասարկման տրամադրման կազմակերպումն առողջության առաջնային պահպանման համապատասխան կազմակերպություններում:

2. Նախագծի բոլոր կետերում (բացառությամբ՝ 7-րդ և 8-րդ կետերի) համապատասխան պետական ոչ առևտրային կազմակերպությունների գործունության առարկայի մեջ սահմանվում է բժշկասոցիալական փորձաքննության կազմակերպումը: Սույն դրույթը ևս հստակեցման կարիք ունի, քանի որ ՀՀ կառավարության Բժշկասոցիալական փորձաքննության իրականացման կարգը հաստատելու մասին 2006 թվականի մարտի 2-ի N 276-Ն որոշման Հավելված N 1-ի 2-րդ կետի համաձայն՝ բժշկասոցիալական փորձաքննություն իրականացնում են բժշկասոցիալական փորձաքննության ոլորտում իրավասու պետական մարմինները` Հայաստանի Հանրապետության աշխատանքի և սոցիալական հարցերի նախարարության Հայաստանի Հանրապետության բժշկասոցիալական փորձաքննության գործակալության համապատասխան կառուցվածքային ստորաբաժանումը և տարածքային մարմինները` բժշկասոցիալական փորձաքննական հանձնաժողովները: Հիմք ընդունելով նշված կետը՝ անհրաժեշտ է Նախագծի համապատասխան կետերում հստակեցնել, թե բժշկասոցիալական փորձաքննության կազմակերպումն իր մեջ ինչ գործողություններ է ներառում: 

	1. Ընդունվել է ի գիտություն:  Բնակչության սոցիալական պաշտպանության հաստատությունների և սոցիալական հոգածության ցերեկային կենտրոնների կողմից խնամք ստացողների առաջնային բժշկական օգնության և սպասարկման տրամադրումը կազմակերպելու պահանջը սահմանված է Սոցիալական աջակցության մասին ՀՀ օրենքի 13-րդ հոդվածի 8-րդ մասի 2-րդ և 10-րդ մասի 2-րդ կետերով, ինչպես նաև ՀՀ կառավարության 25.09.2015թ. N 1112-Ն որոշմամբ հաստատված թիվ 1 հավելվածով: Ընդ որում, անհրաժեշտ ենք համարում նշել, որ խնամք տրամադրող վերոնշյալ  կազմակերպությունները ոչ թե բժշկական օգնության և սպասարկում իրականացնող, այլ սոցիալական ծառայություններ տրամադրող կազմակերպություններ են, որոնք, ի թիվս անհրաժեշտ այլ գործառույթների, առաջնային բժշկական օգնության և սպասարկման տրամադրումը կազմակերպում են տվյալ հաստատության բժշկի և հաստատության գտնվելու վայրի համապատասխան բժշկական հաստատության միջոցով, իսկ անհրաժեշտության դեպքում, կազմակերպում համապատասխան բժշկական հաստատություններ անձի ուղեգրման գործընթացը (հիմք՝ ՀՀ կառավարության 25.09.2015թ. N 1112-Ն որոշմամբ հաստատված թիվ 1 հավելվածի 43-րդ և 99-րդ կետեր): Ավելին, ՀՀ կառավարության 25.09.2015թ. N 1112-Ն որոշմամբ հաստատված թիվ 1 հավելվածի մի շարք կետերով, մասնավորապես 45-րդ կետով, հստակ կերպով նկարագրված են բնակչության սոցիալական պաշտպանության հաստատության բժշկի կողմից իրականացվող գործառույթները: Հետևաբար,  առկա չէ առաջնային բժշկական օգնության և սպասարկման տրամադրման շրջանակներում իրականացվող գործառույթները Նախագծով  կրկին անգամ սահմանելու անհրաժեշտություն: Ինչ վերաբերում է լիցենզավորման վերաբերյալ նշված հարցադրմանը, ապա խնամք տրամադրող կազմակերպությունների բժիշկները պարտադիր կերպով պետք է համապատասխանեն «Բնակչության բժշկական օգնության և սպասարկման մասին» ՀՀ օրենքով սահմանված պահանջներին՝ ունենալով մասնագիտական կրթություն, որակավորում, մասնագիտացում և հավաստագիր:

2. Առաջարկությունը չի ընդունվել:  Բնակչության սոցիալական պաշտպանության հաստատությունների կողմից խնամք ստացողների բժշկասոցիալական փորձաքննությունը կազմակերպելու պահանջը սահմանված է Սոցիալական աջակցության մասին ՀՀ օրենքի 13-րդ հոդվածի 8-րդ մասի 6-րդ կետով, ինչպես նաև ՀՀ կառավարության 25.09.2015թ. N 1112-Ն որոշմամբ հաստատված թիվ 1 հավելվածի 24-րդ կետի 5-րդ ենթակետով: Նախագծի կարգավորման առարկա է հանդիսանում երեխաներին խնամք տրամադրող կազմակերպությունների հիմնական նպատակների և գործունեության առարկայի սահմանումը, ուստի նպատակահարմար չէ նախագծում մանրամասնել այն գործողությունները, որոնք խնամք տրամադրող կազմակերպությունների կողմից իրականացվում են բժշկասոցիալական փորձաքննությունը կազմակերպելու շրջանակներում: Նշված կազմակերպությունների կանոնադրություններով, որոնցով մանրամասն սահմանվում են դրանց կողմից իրականացվող գործառույթները, առավել առարկայական կերպով կամրագրվի բժշկասոցիալական փորձաքննություն կազմակերպելու շրջանակներում իրականացվող կոնկրետ գործողությունների նկարագիրը: 

	Հայաստանի Հանրապետության տարածքային կառավարման և զարգացման նախարարի
28.04.2016թ.

01/21/1091-16 գրություն
	1. նախաբանում բացակայում է իրավական ակտին ուղղված հղում: Առաջարկում ենք կատարել համապատասխան լրացում:

   2. 1-ին կետի 3-րդ պարբերության «0-6» բառերը փոխարինել «մինչև 6» բառերով, քանի որ նախագծի մյուս մասերում նույն հասկացությունը կիրառվել է առաջարկվող տարբերակով, իսկ «Իրավական ակտերի մասին» ՀՀ օրենքի 36-րդ հոդվածի 4-րդ մասի համաձայն՝ նորմատիվ իրավական ակտում միևնույն հասկացությունը սահմանելիս կամ միևնույն միտքն արտահայտելիս պետք է կիրառվեն միևնույն բառերը, տերմինները կամ բառակապակցությունները` որոշակի հերթականությամբ:
3.6-րդ կետի 2-րդ պարբերության ««Գյումրու «Երեխաների տուն» պետական ոչ առևտրային կազմակերպության» բառերից հետո առաջարկում ենք լրացնել «(այսուհետ՝ կազմակերպություն)» բառերը, քանի որ փոփոխության ենթարկվող որոշման հաջորդ մասերում օգտագործվում է  «կազմակերպություն» բառը:

    4. 7-րդ կետի 2-րդ պարբերության «6-18 տարեկան երեխաներին» բառերից հետո լրացնել «և նրանց ընտանիքների անդամներին» բառերը, քանի որ ընտանիքում ապրելու իրավունքի իրականացման համար անհրաժեշտ է սույն գործընթացին մասնակից դարձնել նաև ընտանիքի անդամներին: Նույն լրացումը առաջարկում ենք կատարել նաև 8-րդ և 10-րդ կետերում:

5. 9-րդ կետի 1-ին պարբերության «N 890-Ն որոշմամբ հաստատված» բառերը փոխարինել «N 890-Ն որոշման N3 հավելվածով հաստատված» բառերով: Նախագծի նույն մասի 2-րդ պարբերության ««Երեխաների խնամքի և պաշտպանության գիշերօթիկ հաստատություն» պետական ոչ առևտրային կազմակերպության» բառերը փոխարինել «պետական կազմակերպություն» բառերով, քանի որ N 3 հավելվածով հաստատված օրինակելի կանոնադրության 1-ին մասով սահմանվում է  ««Հայաստանի Հանրապետության երեխաների խնամքի և պաշտպանության գիշերօթիկ հաստատություն» պետական ոչ առևտրային կազմակերպություն» բառերը նույն հավելվածի հետագա տեքստում կիրառել «պետական կազմակերպություն» բառերով:

	1. Ընդունվել է, նախագծի նախաբանը խմբագրվել է: 

2. Ընդունվել է, կետը խմբագրվել է: 

3. Ընդունվել է, կետը խմբագրվել է:
4.Առաջարկությունը բովանդակային առումով ընդունվել է: Նախագծի՝ նախկին խմբագրությամբ 7-րդ և 10-րդ կետերը հանվել են, իսկ 8-րդ կետը (գործող խմբագրությամբ 7-րդ կետը) խմբագրվել է՝ հաշվի առնելով ՀՀ կառավարության 25.09.2015թ. N 1112-Ն որոշմամբ հաստատված թիվ 1 հավելվածի 95-րդ կետի 2-րդ ենթակետի պահանջները: 
5.Ընդունվել է, կետը լրամշակվել է: 


	Հայաստանի Հանրապետության կրթության և գիտության նախարարի

06.05.2016թ.

01/21/1091-16 գրություն
	Նախագծի ողջ տեքստում օգտագործված են  «ծանր սահմանափակ կարողություններ ունեցող», «բնածին և ձեռքբերովի ֆիզիկական և մտավոր արատներ ունեցող երեխաներ» արտահայտություններ: Մինչդեռ ՀՀ կառավարության  2014թ. հունվարի 9-ի N 1 արձանագրային որոշմամբ հավանության է արժանացել «Անձի բազմակողմանի գնահատման՝ Առողջապահության համաշխարհային կազմակերպության ֆունկցիաների միջազգային դասակարգման (ԱՀԿ ՖՄԴ) սկզբունքների վրա հիմնված հաշմանդամության սահմանման մոդելի ներդրման» հայեցակարգը, ինչպես նաև  ՀՀ էկոնոմիկայի նախարարի 2014թ. դեկտեմբերի 19-ի թիվ 1139-Ն հրամանով ԱՀԿ ՖՄԴ-ն հաստատվել է (ՀԴ-015-2014) որպես ազգային դասակարգիչ: Համաձայն վերը նշված փաստաթղթերի նախկինում կիրառվող   «խախտում», «սահմանափակ կարողություններ», «արատ» տերմինները փոխարինվել են  «օրգանիզմի ֆունկցիաներ և մարմնի կառուցվածք», «կենսագործունեություն և մասնակցություն» տերմիններով։ Հիմք ընդունելով վերոգրյալը անհրաժեշտ է լրամշակել որոշման նախագիծը՝ առաջնորդվելով  Առողջապահության համաշխարհային կազմակերպության ֆունկցիաների միջազգային դասակարգման (ԱՀԿ ՖՄԴ) սկզբունքներով:             
	Ընդունվել է ի գիտություն: 

«Իրավական ակտերի մասին» ՀՀ օրենքի 24-րդ հոդվածի 1-ին մասի համաձայն, 

Հայաստանի Հանրապետության իրավական ակտերը գործում են Հայաստանի Հանրապետության Սահմանադրության և նույն օրենքով սահմանված` առավել բարձր իրավաբանական ուժ ունեցող ակտերի գերակայության սկզբունքի հիման վրա:

Նախագծում մատնանշված ձևակերպումները  ամբողջությամբ համապատասխանում են  «Սոցիալական աջակցության մասին» ՀՀ օրենքի 13-րդ հոդվածի 6-րդ մասի 2-րդ կետի «ա» պարբերությամբ և ՀՀ կառավարության  25.09.2015թ. N 1112-Ն որոշմամբ հաստատված թիվ 1 հավելվածի 7-րդ կետով սահմանված պահանջներին: Նշված խնդրին հնարավոր է անդրադառնալ «Սոցիալական աջակցության մասին» ՀՀ օրենքում համապատասխան փոփոխություն կատարելուց հետո:  

	Հայաստանի Հանրապետության ֆինանսների  նախարարի
29.04.2016թ. 

01/11-1/13167-16 գրություն
	    1. Նախագծի 9-րդ կետի 3-րդ պարբերությունում նշված է «Երեխաների խնամքի և պաշտպանության գիշերօթիկ հաստատություն» պետական ոչ առևտրային կազմակերպությունում խնամվող դպրոցահասակ երեխաների մասին:
«Երեխայի իրավունքների մասին» ՀՀ օրենքի 1-ին հոդվածի 2-րդ պարբերության համաձայն` երեխա է համարվում 18 տարին չլրացած յուրաքանչյուր ոք…, իսկ ՀՀ կառավարության 2007 թվականի հուլիսի 28-ի N 890-Ն որոշման 2-րդ կետի 1-ին ենթակետով և N 3 հավելվածի 14-րդ կետով հստակեցված է երեխաների խնամքի գիշերօթիկ հաստատություններում խնամվող երեխաների շրջանակը, այն է` ընտանիքների անապահովության գնահատման համակարգում հաշվառված, աղքատ (սոցիալապես անապահով) ընտանիքների 6-18 տարեկան երեխաներ:

2. ՀՀ կառավարության 2003 թվականի հունվարի 23-ի N 209-Ն որոշման 3-րդ կետի «ա» ենթակետի 2-րդ պարբերությամբ և ՀՀ կառավարության 2005 թվականի մարտի 24-ի N 381-Ն որոշման հավելվածի 3-րդ կետով տրված է երեխաների աջակցության կենտրոնի սահմանումը, որը, մասնավորապես, ներառում է կյանքի դժվարին իրավիճակում հայտնված երեխաների ժամանակավոր խնամքի կազմակերպումը մինչև երեխային ծնողին վերադարձնելը կամ երեխայի նկատմամբ խնամակալ կամ հոգաբարձու նշանակելը, իսկ դրա անհնարինության դեպքում` մանկատանը տեղավորելը: Մինչդեռ, Նախագծի 10-րդ կետում նշված չէ երեխաների ժամանակավոր խնամքի կազմակերպման ավարտի մասին:

Հաշվի առնելով, որ Նախագծի ընդունումը կհանգեցնի ՀՀ պետական բյուջեից լրացուցիչ հատկացումների անհրաժեշտության` առաջարկում ենք Նախագծի 9-րդ կետը և Նախագծի 10-րդ կետի 2-րդ պարբերությունը խմբագրել` համապատասխանեցնելով ՀՀ կառավարության 2007 թվականի հուլիսի 28-ի N 890-Ն որոշման 2-րդ կետի 1-ին ենթակետին (երեխաների տարիքի մասով) և ՀՀ կառավարության 2005 թվականի մարտի 24-ի N 381-Ն որոշման հավելվածի 3-րդ կետին (երեխաների ժամանակավոր խնամքի կազմակերպման ավարտի մասով):
	1. Ընդունվել է ի գիտություն: Նախագծի՝ նախկին խմբագրությամբ 9-րդ կետը (գործող խմբագրությամբ 8-րդ կետը) լրամշակվել է, համապատասխան փոփոխություն է կատարվել նաև ՀՀ կառավարության 26.07.2007թ. N 890-Ն որոշման 2-րդ կետի 1-ին ենթակետում՝ այն համապատասխանեցնելով «Սոցիալական աջակցության մասին» ՀՀ օրենքի 13-րդ հոդվածի 6-րդ մասի 3-րդ կետով և ՀՀ կառավարության 25.09.2015թ. N 1112-Ն որոշմամբ հաստատված թիվ 1 հավելվածի 8-րդ կետով սահմանված պահանջներին (վերոնշյալ իրավական ակտերով տարիքային որևէ սահմանափակում նախատեսված չէ):

2. Ընդունվել է, նախագծի՝ նախկին խմբագրությամբ  10-րդ կետը հանվել է:



	Հայաստանի Հանրապետության արդարադատության նախարարի
10.06.2016թ. 

02/14/7226-16
գրություն
	1. Որոշման նախագծի (այսուհետ՝ նախագիծ) նախաբանում անհրաժեշտ է հղում կատարել «Սոցիալական աջակցության մասին» ՀՀ օրենքի 13-րդ հոդվածին, ինչպես նաև ՀՀ կառավարության 2015 թվականի սեպտեմբերի 25-ի N 1112-Ն որոշման դրույթներին՝ նկատի ունենալով նախագծի հիմնավորման և «Իրավական ակտերի մասին» ՀՀ օրենքի 43-րդ հոդվածի պահանջները:



2. Նախագծի 7-րդ կետում «Հայաստանի Հանրապետության» բառերից հետո անհրաժեշտ է լրացնել «կառավարության» բառը՝ նկատի ունենալով «Իրավական ակտերի մասին» ՀՀ օրենքի 39-րդ հոդվածի պահանջները:


	1.Ընդունվել է, կետը խմբագրվել է:
2. Ընդունվել է, կետը խմբագրվել է:









